
SuryastutiH

సూర్యస్తుతిః

ఓం
శ్రీరామజయమ్  ।

ఓం సద్గురుశ్రీత్యాగరాజస్వామినే   నమో నమః ।
ఓం జ్యోతిర్మయాయ విద్మహే । రశ్మిమాలాయ ధీమహి ।
తన్నః సూర్యః ప్రచోదయాత్  ॥
అథ సూర్యస్తుతిః ।
సూర్యనారాయణం దేవం సర్వలోకప్రకాశకమ్  ।
జ్యోతిర్మయస్వరూపం తం భానిధిం ప్రణమామ్యహమ్  ॥ ౧॥
శ్రీరామపూజితం  భానుం తమోరాక్షసహారకమ్ ।
శుద్ధసత్త్వప్రబోధం    తం భానిధిం ప్రణమామ్యహమ్  ॥౨॥
చక్షుర్దీపప్రకాశం   చ అన్తశ్చక్షుర్వికాశకమ్ ।
శిరాశిరదృఢీకారం భానిధిం ప్రణమామ్యహమ్  ॥ ౩॥
జీవదం జీవసంరక్షం జీవశక్తిప్రదీపకమ్   ।
జీవనాధారరశ్మిం తం భానిధిం ప్రణమామ్యహమ్  ॥ ౪॥
ఆరోగ్యాధిపతిం వన్దే వ్యాధ్యాధిభయనాశకమ్ ।
దౌర్బల్యాపోహనం మిత్రం  భానిధిం ప్రణమామ్యహమ్  ॥ ౫॥
పాటితాజ్ఞానకూహం  తం జ్ఞానప్రకాశభాస్కరమ్   ।
తేజస్కరం సుతేజార్కం భానిధిం ప్రణమామ్యహమ్  ॥౬॥
సప్తాశ్వరథయానం తం సత్త్వశ్వేతప్రకాశినమ్  ।
సప్తశ్లోకప్రసన్నం   చ భానిధిం ప్రణమామ్యహమ్  ॥ ౭॥
హిమసంహతివిద్రావం  గఙ్గాప్రవాహభాసురమ్   ।
హిమశేఖరసాభాసం భానిధిం ప్రణమామ్యహమ్  ॥౮॥
ఉషోగాఙ్గేయరాగాభం  సన్ధ్యానానాచ్ఛవిద్యుతిమ్  ।

సూర్యస్తుతిః

ధ్యానప్రశాన్తిహిమ్యాష్ట్రం   భానిధిం ప్రణమామ్యహమ్  ॥౯॥
మఙ్గలం  సూర్యదేవాయ ఆదిత్యాయ సుమఙ్గలమ్  ।
మఙ్గలం  ద్యుతిమాలాయ సారఙ్గాయ  సుమఙ్గలమ్  ॥ ౧౦॥
మయేతి కీర్తితాదిత్య మహ్యం దేహి నిరామయమ్ ।
మఙ్గలాయనభాకోశ  మహ్యం దేహి సుమఙ్గలమ్  ॥ ౧౧॥
త్యాగరాజగురుస్వామిశిష్యాపుష్పాసుగీతకమ్ ।
సూర్యనారాయణస్తోత్రం  ఆయురారోగ్యదం శుభమ్ ॥ ౧౨॥

ఓం
శుభమస్తు

ఇతి సద్గురుశ్రీత్యాగరాజస్వామినః   శిష్యయా భక్తయా పుష్పయా కృతా
సూర్యస్తుతిః గురౌ సమర్పితా ।

ఓం

